
DISA NDRYSHIME NË LIGJIN NR. 7895, DATË 27.01.1995 “KODI PENAL I REPUBLIKËS SË SHQIPËRISË”, I NDRYSHUAR’

I.
QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Zbatimi i masave alternative në vendin tonë realizohet nëpërmjet Shërbimit të Provës, i cili është një institucion i posaçëm i ngritur për këtë qëllim që prej vitit 2009, në saj të ndryshimeve të Kodit Penal dhe ligjit nr. 8331 datë 21.041998, “Për ekzekutimin e dënimeve penale”. Institucioni i Shërbimit të Provës zhvillon veprimtarinë e tij bazuar në Vendimin e Këshillit të Ministrave nr. 302 datë 25.03.2009 “Për miratimin e rregullores “Për organizimin e funksionimin e shërbimit të provës dhe për përcaktimin e standardeve e të procedurave, për mbikëqyrjen e ekzekutimit të dënimeve alternative”. 

Në kuadër të reformimit të kuadrit ligjor që rregullon organizimin dhe funksionimin e Shërbimit të Provës është përgatitur paketa ligjore me qëllim plotësimin e mangësive të konstatuara dhe të cilësuara si të nevojshme për realizimin e një procesi të rregullt ligjor. Kjo paketë ligjore përmban katër projektligje:

1. Projektligjin “Për Shërbimin e Provës”;

2. Projektligjin “Për disa shtesa dhe ndryshime në ligjin nr. 8331 datë 21.04.1998 “Për ndryshime në ligjin nr. 8331 datë 21.04.1998 “Për ekzekutimin e dënimeve penale”, i ndryshuar;

3. Projektligjin “Për disa ndryshime në ligjin nr. 7895, datë 27.01.1995, në Kodin Penal të Republikës së Shqipërisë” i ndryshuar’’;

4. Projektligji ‘“Për disa shtesa në ligjin nr. 7905, datë 21.03.1995 “Kodi i Procedurës Penale i Republikës së Shqipërisë”, i ndryshuar”’.
Ndryshimet e propozuara synojnë rritjen e efektivitetit në mbikëqyrjen e të dënuarve duke krijuar kushtet ligjore më të përshtatshme për të forcuar besueshmërinë e shoqërisë mbi efektivitetin e alternativave të dënimit me burgim në funksion të qëllimit riedukues të dënimit penal. Punonjësit e Shërbimit të Provës janë gjithmonë e më të përgjegjshëm për detyrimin për të mbështetur dhe asistuar të dënuarit në përpjekjet e tyre për kapërcimin e vështirësive që kanë qenë në bazë të veprimeve antishoqërore me pasojë shkeljen e ligjit. Nga ana tjetër është vlerësuar si e nevojshme që si në vendet e zhvilluara ku alternativat aplikohen prej shumë dekadash edhe në vendin tonë të krijohet një komunikim më praktik me gjykatën gjatë fazës së zbatimit të alternativës së dënimit me burgim. 

II.
VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektligj është pjesë e programit politik të Këshillit të Ministrave për vitin 2015.

III.
ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Kodi Penal i Republikës së Shqipërisë, në Kreun e VII-të “Alternativat e dënimit me burgim”  ka parashikuar llojet e dënimeve alternative me burgim, kushtet e dhënies së tyre, detyrimet e të dënuarve të vënë në provë, detyrimet e të dënuarit gjatë kohës së provës, shkelja e kushteve dhe detyrimeve gjatë kohës së provës etj.
Në ndryshimet e bëra në Kodin Penal të Republikës së Shqipërisë me ligjin nr. 10 023, datë 27.11.2008, trajtojnë në mënyrë të zgjeruar e të plotë dënimet alternative dhe për herë të parë përcaktohet krijimi dhe roli i Shërbimit të Provës si një domosdoshmëri për ekzekutimin e dënimeve alternative, i formuar si një shërbim shtetëror i centralizuar mbi bazën e ligjit nr. 8331 datë 21.041998, “Për ekzekutimin e dënimeve penale” dhe në VKM nr. 302 datë 25.03.2009 “Për miratimin e rregullores “Për organizimin e funksionimin e shërbimit të provës dhe për përcaktimin e standardeve e të procedurave, për mbikëqyrjen e ekzekutimit të dënimeve alternative”. 

Në ndryshimet e bëra me ligjin nr. 10 023, datë 27.11.2008, në Kreun e VII-të “Alternativat e dënimit me burgim”  të Kodit Penal si dhe ligjit nr. 8331 datë 21.04.1998, “Për ekzekutimin e dënimeve penale”i ndryshuar,  përcaktohen detyrat dhe detyrimet e Shërbimit të Provës për ekzekutimin e dënimeve alternative me burgim dhe detyrimet që ka ky shërbim në raport me gjykatën dhe prokurorinë në gjithë procesin penal.  
Në nenin 39/1 të ligjit nr. 8331, datë 21.04.1998, “Për ekzekutimin e vendimeve penale”  është parashikuar roli dhe detyrat e  Shërbimit të Provës kur i dënuari nuk përmbush kushtet dhe detyrimet e përcaktuara nga gjykata. Në këtë rast Shërbimi i Provës ka detyrimin të paraqes prokurorit, Raport për mospërmbushjen të kushteve dhe detyrimeve që rrjedhin nga dënimi alternativ.
Në këtë raport mospërmbushje detyrimi, Shërbimi i Provës paraqet  para prokurorit rrethanat e shkeljes, shpjegimet e dhëna nga i dënuari, vlerësimin e punonjësit të shërbimit të provës dhe propozimin, së bashku me arsyet përkatëse, për të revokuar, për të zgjatur afatin e mbikëqyrjes apo për të ndryshuar kushtet e detyrimet për ekzekutimin e vendimit penal. 

Referuar legjislacionit të vendeve të zhvilluara konstatohet se vendi ynë nuk ka aplikuar një procedurë praktike në këtë drejtim. Më poshtë janë paraqitur mënyra se si e rregullojnë vende të ndryshme referimin pranë gjykatës të rasteve të mos përmbushjes së detyrimeve nga ana e të dënuarve me alternativa të dënimit me burgim. 

Referuar praktikës së akumuluar gjatë aplikimit të masave alternative në vendin tonë, rezulton se në raste të shumta raportimi i rasteve pranë prokurorisë mbetet pa veprim të mëtejshëm. 

Mosveprimi procedural passjell mos zbatimin e vendimeve të Gjykatës dhe besueshmëri më të ulët në aplikimin e drejtësisë penale. 
Në lidhje me problematikën e paraqitur në rastet e shkeljes, mospërmbushjes së kushteve nga ana e të dënuarve gjatë ekzekutimit të alternativës së dënimit, janë shqyrtuar praktikat e ndjekura në vende të tjera evropiane të cilat krijojnë një lidhje të drejtpërdrejtë mes shërbimit të provës dhe gjykatës, në rastet kur këto mospërmbushje konstatohen.

Ne vijim po paraqesim disa prej praktikave të ndjekura në vende të tjera ku komunikimi mes shërbimit të provës dhe gjykatës është i drejtpërdrejtë.

Bullgaria

Këshilli i Shërbimit te Provës dërgon raport për mospërmbushjen e detyrimeve drejt gjykatës, e cila mund te ndryshoje masën e dhënë, ta zgjasë apo ta zëvendësojë në mënyrë të plotë apo të pjesshme me burgim (neni 43a i Kodit Penal të Bullgarisë).
Rumania

Shërbimi i provës komunikon me gjykatën në rast shkeljeje të detyrimeve, e cila nga ana e saj pas raportimit të Shërbimit të Provës mund të vendos ndryshimin e masës alternative apo te zgjasë, zëvendësojë dhe revokojë dënimin alternativ.

Austria

Prokurori nuk mbikëqyr përmbushjen e detyrimeve pas vendimit të marrë nga Gjykata.

Anglia dhe Uellsi

Prokurori nuk ka asnjë rol në përforcimin e dënimeve. Nëse, për shembull, detyrimet e lirimit me kusht ose të një dënimi me shërbim në komunitet (punë në interes publik) shkelen, vendimi nëse shkelësi i ligjit duhet sjellë ose jo para gjykatës merret nga specialisti mbikëqyrës i shërbimit te provës.

Estonia
Detyra e punonjësit të shërbimit të provës është të monitorojë shërbimin në komunitet dhe të ushtrojë mbikëqyrjen e përmbushjes së detyrimeve dhe kërkesave të përcaktuara në vendimin gjyqësor
.  Nëse një i dënuar i shmanget shërbimit në komunitet , nuk shkon në përputhje me detyrimet e mbikëqyrjes apo për të kryer detyrimet të cilat i janë përcaktuar, gjykata mundet, në sajë të raportit të përgatitur nga specialisti i shërbimit të provës,të revokojë vendimin dhe ta rikthejë atë në burg
. 

Në rast të dënimit të pezulluar,  punonjës i shërbimit të provës njofton gjykatën për shkeljen e detyrimeve dhe kjo e fundit ndryshon kushtet apo detyrimet ose mundet edhe të disponojë për revokimin e dënimit alternativ
. 

IV.
VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji i propozuar mbështetet në nenet 78 dhe 83 paragrafi 1 të Kushtetutës. Ai është në përputhje me parimin e shtetit të së drejtës.

V.
VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektligji nuk synon përafrimin me legjislacionin e Bashkimit Evropian.

VI.
PËRMBLEDHJE SHPJEGUESE E PËRMBAJTJES SË PROJEKTAKTIT

Projektligji përbëhet nga 4 nene.
Neni 1 i projektligjit parashikon që në nenin 58, paragrafi i parë, para togfjalëshit “mund të vendosë” shtohet togfjalëshi “..., kur nuk mund të vendoset në provë”,duke synuar sqarimin që aplikimi nga gjykata i nenit 58 bëhet vetëm kur i dënuari nuk plotëson kushtet e aplikimit të nenit 59. Formulimi aktual i nenit 58 është një sanksionim më i ashpër nga ai i nenit 59. Në këto kushte nuk ka kuptim dhe ka mbetur vështirësish i aplikueshëm neni 58 i Kodit penal pasi parashikon që për dënimin deri në një vit gjykata mund të aplikojë për nevoja të veçanta gjysmë-lirinë ndërsa në dispozitën e nenit 59 për dënime deri në pesë vjet gjykata mund të aplikojë pezullimin e dënimit me burgim dhe të vendosi në pronë të dënuarin. Këto dy dispozita në formulimin aktual bëjnë që dispozita e nenit 58 të jetë pa aplikimi dhe vetëm nëpërmjet shtimit të togfjalëshit të propozuar mundet të rregullojnë situata që nuk janë të sanksionueshme nëpërmjet aplikimit të nenit 59. 

Neni 2 i projektligjit parashikon riformulimin e paragrafit të dytë dhe të tretë të nenit 62. Këto riformulime janë propozuar me qëllim trajtimin uniform të përmirësimeve të propozuara në paketën ligjore të Shërbimit të Provës. Nëpërmjet miratimit të propozimit të paraqitur synohet:
· Të vendoset një raport i drejtpërdrejtë midis gjykatës dhe shërbimit të provës në funksion të zbatimit  më efektiv të vendimit të gjykatës.

· Të shmanget çdo hallkë burokratike dhe çdo procedurë e panevojshme që pengon aplikimin efikas të alternativave të dënimit me burgim.   
Në krijimin e një kuadri ligjor të përshtatshëm dhe në përputhje me atë të vendeve të zhvilluara është propozuar edhe e drejta për paralajmërim e punonjësve të Shërbimit të Provës. Me të drejtë është vlerësuar edhe në legjislacione të tjera se punonjësi i Shërbimit të Provës duhet të ketë për qëllim mbështetjen e vazhdueshme të të dënuarve gjatë procesit të rehabilitimit dhe reintegrimit. Pikërisht në funksion të këtij qëllimi punonjësi i Shërbimit të Provës nuk mundet të kërkojë gjykatës ndryshimin e pjesshëm apo të plotë të vendimit apo më keq akoma të kërkojë revokimin e vendimit alternativ pa ezauruar më parë mjete të tjera detyruese si është ajo e paralajmërimit. Kjo është edhe arsyeja përse është propozuar ky ndryshim në neni 62 të Kodit Penal.
Po në këtë kuadër,është propozuar riformulimi i paragrafit të shtatë i nenit 63 (neni 3 i projektligjit), me përmbajtje si më poshtë vijon:
Nëse i dënuari nuk kryen punën me interes publik, nuk mban kontakte me shërbimin e provës apo shkel kushtet ose detyrimet e tjera, të vendosura nga gjykata, Shërbimi i Provës informon prokurorin dhe i kërkon gjykatës ndryshimin e kushteve ose detyrimeve apo revokimin e alternativës të dënimit me burgim. Gjykata, në këtë rast, vendos sipas nenit 62 të këtij Kodi.

Neni 4 i projektligjit parashikon hyrjen në fuqi të ligjit 15 ditë pas botimit në “Fletoren Zyrtare”.
VII.
INSTITUCIONET DHE ORGANET QË NGARKOHEN PËR ZBATIMIN E AKTIT

Rregullat e përcaktuara në këtë projektligj janë të detyrueshme për subjektet e procedimit penal, për organet shtetërore, personat juridik dhe shtetasit.

VIII.
MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKTAKTIT

Projektligji është përgatitur nga Shërbimi i Provës si pjesë e paketës ligjore, e cila është përgatitur me qëllim plotësimin e mangësive të konstatuara dhe të cilësuara si të nevojshme për realizimin e një procesi të rregullt ligjor
IX.
RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Miratimi i këtij projektligji nuk sjell efekte financiare për buxhetin e shtetit. 
MINISTRI 
NASIP NAÇO
� Procedura përshkruhet ne mënyrë te detajuar ne nenin 451 dhe 452 te Kodit te Procedurës penale te Bullgarisë.


� http://www.euprobationproject.eu/national_detail.php?c=RO


� http://www.euro-justice.com/member_states/austria/country_report/2865/


� http://www.euro-justice.com/member_states/england_ëales/country_report/452/


�Neni 419, pika 2, I Kodit te Procedures Penale te Estonise).


�(Sipas Seksionit 69 nenseksioni 6 te Kodit Penal te Estonise,


�(Neni 74 pika 4 i Kodit Penal te Estonise ).

